
   
 

6. februar 2024 

 

Inatsisartut ingerlatsinermut maleruagassaasa § 37 imm. 1 tunngavigalugu Naalakkersuisunut ukuninnga 
apeqquteqaateqarpunga: 
 
Naalakkersuisunut apeqquteqaatit: 

 

1. “Atuarfimmi naliliisarneq uppernarsaasiortarnerlu pillugit Namminersornerullutik Oqartussat 

nalunaarutaat” malillugu kommuunit naliliisarnerat uppernarsaasiortarnerallu ilumut 

naammassineraat Naalakkersuisut qanoq qulakkeerinnippat? 

a. Piumasaqaatit taakku kommuunit tamarmik nammassivaat? 

 

2. Piffissami 2017-2023 paasissutissat ataaniittut Naalakkersuisuniit nassuiarneqassasut 

piumasarineqarpoq. Paasissutissat kommuunikkaartuni tallimaasunut agguataarnissaat aammalu 

sanillersuussinnaanngorlugit allattorsimaffikkaartumik saqqummersinnissaat 

piumasarineqarpoq: 

- Tiimit atuartitsinermut naammassineqarsimasut 

- Tiimit taartaasunut atorneqartut 

- Tiimit atuanngiffiit 

- Ilinniartitsisuniit napparsimalluni sulinngittoornerit 

- Atuartuniit napparsimalluni atuanngitsoornerit 

- Napparsimaneq pinnagu allanik peqquteqarluni takkutinngitsoornerit 

 

3. Kommuunikkaartuni ilinniartitsisutut atorfiit inuttalerneqarsimanngitsut qassiuppat? 

a. Ilinniartitsisut ilinniarsimasut ilinniarsimanngitsullu akunnerminni procentinngorlugu 

agguataarsimaneq qanoq inissisimava? 

(Uunga akissutit atuarfimmiit atuarfimmut, ilanngunneqarsinnaasutullu kommuunimiit 

kommuunimut agguataaqquneqarput) 

 

4. Meeqqat atuarfiannut tunngatillugu suliniutit pilersaarutillu tigussaasut Naalakkersuisunit 

maannakkoqqissaaq suut ingerlanneqarpat? 

a. Immikkut atuartitsinermut allannguutissatut aallartisarneqarsimasut 

taakkartorneqartariaqartut suut taaneqarsinnaappat? 

 

5. Naalakkersuisut §37-apeqqummut nr.010/2024-mut1 akissutigaat, meeqqat atuarfiat 

nalilersornissaanut avataaniit naliliisussatut suleqatissat aaneqassasut. Naalakkersuisut 

naliliinissaq qaqugu aallartinniarpaat? 

 

6. Nalakkersuisut suliamut tunngasunik paasissutissanik allanik paasissutissiisinnaappat?  

(Inatsisartunut ilaasortaq Anna Wangenheim, Demokraatit) 

Tunngavilersuut 

 

Naalakkersuisut “Atuarfimmi naliliisarneq uppernarsaasiortarnerlu pillugit Namminersornerullutik 

Oqartussat nalunaarutaat” pillugu kommuunit ilumut malinninnersut nakkutiginnittussaallutillu 

akisussaasuupput. Kommuunit nalunaarummut malinnissimanngitsut erserpat atugarissaarniarnitsinni 

annertuumik ajornartorsiuteqassaagut – maannakkuinnaanngitsoq aammali siunissami. 

 

Meeqqat atuarfianni atugarissaarneq politikkikkut pingaarnersiorneqartariaqarpoq, maannakkut 

siunissamilu inuiaqatigiit ingerlaneranni nalilerujussuarmik inissisimammat. Taamaattumik 

nakkutiginninnerup qanoq inissisimaneranik paasisaqassallunga soqutigaara, siunissami suliniutissat 

politikkikkut oqallisisineqarnissaat siunertaralugu. 

 

Ullut suliffiusut qulit iluanni apeqqutinnut akissutisinissara qilanaaraara. 

 


